
APPENDIXE 

PENGESAHAN KEASLIAN LAPORAN 

Dengan ini saya Natasha Hanim Binti Ramli (UK.8188) mengaku bahawa laporan

Latihan lndustri bagi kursus SOS 4299 adalah hasil usaha saya sendiri. Segala bentuk

penulisan yang terkandung dalam laporan ini adalah merupakan pandangan dan pendapat 

saya yang berasaskan kepada pengaplikasian teori dan pengalaman yang dipelajari 

semasa menjalani Latihan Industri semata-mata. Fakulti Pengurusan dan Ekonomi (FPE), 

Kustem tidak terikat dengan isi kandungan laporan tersebut. 

Tandatangan 

Nama Natasha Hanim Binti Ramli 

Tarikh 12 November 2005 

Disahkan oleh: 

� --
Cik Siti Ai� Saat 
Penyelia KUSTEM 
b/p Pengerusi Latihan Industri 
Fakulti Pengurusan dan Ekonomi 
KUSTEM 

PENGHARGAAN 

Syukur alhamdulillah, dengan limpah kurnia-NY A, dapat saya menyempumakan 
tugasan saya dalam menyiapkan Laporan Akhir Latihan Industri bagi subjek SOS4299. 
Terlebih dahulu saya ingin merakamkan jutaan terima kasih kepada Cik Norhayati bt. 
Saat selaku penyelaras bagi kelab Polisi dan Sekitaran Sosial yang telah banyak 
membantu saya di dalam proses penempatan Latihan Industri dan j uga memberi 
penerangan terperinci mengenai Latihan Industri ini. Sehubungan itu, Cik Siti Aisyah bt 
Saat selaku penyelia industri saya yang juga telah banyak membantu dan memberikan 
tunjuk ajar serta bimbingan kepada saya sehingga saya berjaya menyiapkan laporan akhir 
Latihan Industri ini. 

Seterusnya, ucapan terima kasih saya kepada pihak dan kakitangan Pejabat 
Setiausaha Kerajaan Negeri Selangor yang mana telah banyak memberi dorongan dan 
bantuan serta tunjuk ajar kepada saya semasa menjalani Latihan Industri selama 3 bulan 
iaitu bermula pada 21 Mac sehingga 11 Jun 2005. Serta tidak lupa juga kepada 
Perpustakaan Pejabat Setiausaha Kerajaan Negeri Selangor kerana membantu saya dalam 
mengumpul bahan-bahan laporan latihan industri saya. 

Ucapan ribuan terima kasih kepada kedua ibubapa yang memberi sokongan padu 
kepada saya serta rakan-rakan sekuliah. Kepada semua pihak yang terlibat secara 
langsung atau tidak dalam laporan ini yang telah memberikan kebenaran dan kerjasama 
untuk mencari bahan rujukan dan maklumat yang berkaitan dengan struktur organisasi. 

Sekian Terima Kasih. Wassalam 

BABl 

LATAR BELAKANG ORGANISASI/SYARIKAT 

1.1 : Pengenalan 

1.1.1 : Sejarah Ringkas Organisasi Bahagian Pentadbiran 

Kerajaan Negeri Selangor Darul Ehsan telah diasaskan pada tahun 1766 dan kini telah 

berusia lebih 2 abad iaitu 241 tahun. Sebelum 1870an Pengurusan Pentadbiran Kerajaan 

Negeri Selangor Darul Ehsan adalah tertumpu kepada Pentadbiran Istana. Segala kuasa, 

undang-undang atau peraturan dibuat di Istana dan dilaksanakan oleh pembesar yang 

dilantik oleh DYMM Baginda Sultan. Sehingga zaman pemerintahan Sultan Abdul 

Samad (1857 hingga 1898), Baginda telah melantik Inche Behak sebagai Setiausaha Sulit 

yang bertugas menyimpan dan merekod kira-kira kewangan Baginda Sultan, merekod 

surat-surat Sultan dalam Buku Daftar Khas dan menyediakan draf surat-surat Sultan serta 

diberi kuasa menggunakan Cop Mohor Sultan di dalam surat-surat yang diluluskan oleh 

Baginda Sultan. 

Pentadbiran Istana berpusat mengikut tempat bersemayam Baginda Sultan atau 

lebih dikenali sebagai Bandar DiRaja. Pada tahun 1766 hingga 1857 di Kuala Selangor, 

kemudiannya semasa pemerintahan Sultan Abdul Samad, Baginda bersemayam di Langat 

iaitu di Bandar Temasya dan Jugra. Setelah British mengambil alih pada 1874 iaitu pada 

zaman Sultan Alaeddin Suleiman Shah, Klang telah dipilih menggantikan Jugra sebagai 

Pusat Pentadbiran Selangor. Pada 1880 pusat pentadbiran berpindah ke Kuala Lumpur. 




